partii naleraqg

Upernavik ullog, 17/01-2019

Inatsisartut suleriaasianni § 37 imm. 1 naapertorlugu Naalakkersuisut apeqqut imaattoq matumuuna
sagqummiuppara:

Naalakkersuisunut apeqqut:

1. Naalakkersuisut Pisiffik-mut aamma Brugseni-mut toggaannartumik umimmaap ne-
gaanik pisiniarnissaannut immikkut akuersissummik nalunaarutegarsimappat?

2. Naalakkersuisut Pisiffik-mut aamma Brugseni-mut immikkut akuersissummik itigar-
titsisimappata, itigartitsissut sumik tunngaveqgarpa?

3. Naalakkersuisut isumagarpat negaarniarnermi, agguisarnermut aammalu uumasut
miluumasut nunaannarmiunik nioqqutegartarnermi inatsit ullumimut naleqquttuusoq,
ullumikkummi atugassanik pisiniarfinni ilinniarsimasunik negaarniagarpog aammalu
agguisarfiit pitsaalluinnartut eqqiluilluinnartullu atugaallutik?

(Inatsisartunut ilaasortaq, Jens Napatok”, Partii Naleraq)
Tunngavilersuut:

KNR-ip nittartagaani ukioqg januaarip 15-ani 2018-imi atuarnegarsinnaavod, Brugseni imaluunniit
Pisiffik ukiog 2018-imi pisisartutik umimmaat neqaanik nereroorfigisinnaanagit. Tamannalu pis-
sutegartog umimmannik tunitsiveganninneg.

Naak umimmaat negaannik piserusuttogartaraluartog niuertarfiit marluusut tamanna ajuusaarutigi-
gaat, siornatigummi Brugseni-p ukiumut nersutit 200-rujut missaanniittut tunisarsimagaluaramikkit.

Neriniartarfiit aammalu unnuisarfiit umimmaat negaannik tuniniaallutik ingerlatsiinnarnissaminnut
periarfissagarput, toggaannartumik piniartutut inuussutissarsiutegartuniit pisisinnaatitaanermikkut
akuerinegarnikuugamik.

Paasivara sunaluunniit uumasoq miluumasoq nunaannarmioq niuertarfinni niogqutissiaassappat
aammalu tunitsivimmut tuninegarsimappat inatsisit naapertorlugit nersutit nakorsaannit misissorne-
gaggaartussaammat. Inatsisilli atuutinngillat kalaaliaggani imaluunniit neriniartarfinnut toggaan-
nartumik tunisinikkut tunisanut. Tunngaviginegarsimasoq tassaavoq negeq niuertarfinni tunini-
arnegartussaq ilaatigut pisisartorpassuarnut annguttussaammat ilaatigullu piffissami sivisuumi geri-
nasuartitsivimmiittussaanera. Kalaaliaggami tuniniarnegarnermiit navianarnerusinnaanera taa-
maalilluni pisisartorpassuarnik ajoqusiisumik eqqueratarsinnaanera annertunerummat.

Pisffik-miik aamma Brugseni-miik nagissuserpaat ilanngutassiaasimasoq eqgarsaatigalugu ilin-
niarluarsimasunik aammalu peqqginnissaq eqgarsaatigalugu imminut illersorsinnaanerusumik suli-
agarsinnasunik negaarniagarnertik taamatullu neqinik pitsaanerusumik passusisinnaalluarsinnaa-
sunik atorfilittagaramik.

Piniartutut inuussutissarsiutegartortagut pisaminnik tunitsivissagartariagarmata aammalu nunatta
pisariagartippaa imminut pilersornerunissarput, taamaattumik taamatut ittumik apeqqutegarusu-
lersippaanga.

Apeqqutit ullut suliffiit qulit iluani akinegarnissaat kissaatigaara.

